
[bookmark: _Hlk188422779][bookmark: _Hlk222912690]                               "یوسف اور ان کے بھائیوں میں بڑی نشانیاں ہیں"
الْخُطْبَةُ الْأُولَى:
[bookmark: _Hlk222912722][bookmark: _Hlk219796631]الْحَمْدُ لِلَّهِ الَّذِي أَنْزَلَ عَلَى عَبْدِهِ الْكِتَابَ، وَجَعَلَ فِي قَصَصِهِ عِبْرَةً لِأُولِي الْأَلْبَابِ؛ سُبْحَانَهُ قَدَّرَ الْمَقَادِيرَ فَلَطَفَ، وَدَبَّرَ الْعَوَاقِبَ لِيَتَّعِظَ بِهَا مَنْ عَرَفَ، وَنَشْهَدُ أَنْ لَا إِلَهَ إِلَّا اللَّهُ، وَنَشْهَدُ أَنَّ سَيِّدَنَا مُحَمَّدًا رَسُولُ اللَّهِ، اللَّهُمَّ صَلِّ وَسَلِّمْ وَبَارِكْ عَلَيْهِ وَعَلَى آلِهِ وَصَحْبِهِ وَمَنِ اتَّبَعَ هُدَاهُ. 
أَمَّا بَعْدُ: فَأُوصِيكُمْ عِبَادَ اللَّهِ وَنَفْسِي بِتَقْوَى اللَّهِ، وَالصَّبْرِ فِي عِبَادَتِهِ جَلَّ فِي عُلَاهُ، فَإِنَّ شَهْرَكُمْ هَذَا شَهْرُ التَّقْوَى وَالْإِحْسَانِ، وَالصَّبْرِ عَلَى طَاعَةِ الرَّحْمَنِ، ﴿إِنَّهُ مَنْ يَتَّقِ وَيَصْبِرْ فَإِنَّ اللَّهَ لَا يُضِيعُ أَجْرَ الْمُحْسِنِينَ﴾([endnoteRef:1]).  [1: () يوسف: 90.] 

عزیزانِ گرامی، میرے روزہ دار بھائیو! ماہِ قرآن کی ان بابرکت ساعات میں ہم کچھ گھڑیاں قرآن کریم کی سب سے خوبصورت سورت کے ساتھ گزارنے کی سعادت حاصل کریں گے، جسکا افتتاح ربِّ رحمن کے اس قول سے کیا گیا ہے: بِسْمِ اللَّهِ الرَّحْمَنِ الرَّحِيمِ ﴿الر تِلْكَ آيَاتُ الْكِتَابِ الْمُبِينِ* إِنَّا أَنْزَلْنَاهُ قُرْآنًا عَرَبِيًّا لَعَلَّكُمْ تَعْقِلُونَ* نَحْنُ نَقُصُّ عَلَيْكَ أَحْسَنَ الْقَصَصِ﴾([endnoteRef:2])؛ " الر ۔ یہ اس کتاب کی آیتیں ہیں جو حق واضح کرنے والی ہیں، ہم نے اس کو ایسا قرآن بنا کر اتارا ہے جو عربی زبان میں ہے، تاکہ تم سمجھ سکو، (اے پیغمبر) ہم نے تم پر یہ قرآن جو وحی کے ذریعے بھیجا ہے اس کے ذریعے ہم تمہیں ایک بہترین واقعہ سناتے ہیں"،  [2: () يوسف: 1-3.] 

میرے بھائیو! اس سورت کو "احسن القصص" (بہترین قصہ) اس کے معانی کی گہرائی اور اس میں اللہ تعالیٰ کی تقدیر کے عجیب تصرفات کو بیان کرنے کی وجہ سے کہا گیا ہے، 
جی ہاں میرے بھائیو! میری مراد اس سے سورۂ یوسف علیہ السلام ہے، حضرت عمر فاروق رضی اللہ عنہ کے بارے میں آتا ہے کہ ایک مرتبہ انہوں نے عشاء کی نماز میں سورہ یوسف کی تلاوت فرمائی تو اُن پر رِقّت طاری ہو گئی اور اُنکی ہِچکی بند ھ گئی،یہاں تک کہ  اُن کے رونے کی آواز آخری صفوں تک سنی گئ، جبکہ ایک دفعہ فجر میں سورۂ یوسف کی تلاوت فرمائی تو اس قدر روئے کہ آواز بند ہو گئی اور رکوع میں چلے گئے، ([endnoteRef:3]).  [3: () مصنف عبد الرزاق: 2789، وشرح صحيح البخاري لابن بطال (10/281).] 

تو اللہ کے نیک بندو! سورۂ یوسف میں غور و فکر کریں کہ جس کی ابتدا ایک خواب سے ہوتی ہے، حضرت یوسف علیہ السلام نے وہ خواب دیکھا تو اپنے دل سے قریب تر اپنے شفیق و مہربان والدِ بزرگوار سے وہ خواب بیان فرمایا اورعرض كيا : ﴿ يَا أَبَتِ إِنِّي رَأَيْتُ أَحَدَ عَشَرَ كَوْكَبًا وَالشَّمْسَ وَالْقَمَرَ رَأَيْتُهُمْ لِي سَاجِدِينَ﴾([endnoteRef:4]) "ابا جان ! میں نے (خواب میں) گیارہ ستاروں اور سورج اور چاند کو دیکھا ہے میں نے دیکھا ہے کہ یہ سب مجھے سجدہ کر رہے ہیں"، تو اُنکے والدِ بزرگوار نے اُنہیں ایک دانا اور خیر خواہ ناصح کی طرح جواب دیا، جو حسد کے انجام اور شیطانی حربوں سے بخوبی واقف تھے، ﴿قَالَ يَا بُنَيَّ لَا تَقْصُصْ رُؤْيَاكَ عَلَى إِخْوَتِكَ فَيَكِيدُوا لَكَ كَيْدًا إِنَّ الشَّيْطَانَ لِلْإِنْسَانِ عَدُوٌّ مُبِينٌ﴾([endnoteRef:5]) "انہوں نےفرمايا  : بیٹا ! اپنا یہ خواب اپنے بھائیوں کو نہ بتانا، کہیں ایسا نہ ہو کہ وہ تمہارے لیے کوئی سازش تیار کریں، کیونکہ شیطان انسان کا کھلا دشمن ہے". اور یہ خدشہ بے جا نہ تھا، کیونکہ شیطان ہی نے تو اُن کے اور اُن کے بھائیوں کے درمیان عداوت کی آگ بھڑکائی، اور اُن کے دلوں میں کینہ اور حسد بھر دیا، یہاں تک کہ ان لوگوں نے کہا: ﴿قَالُوا لَيُوسُفُ وَأَخُوهُ أَحَبُّ إِلَى أَبِينَا مِنَّا وَنَحْنُ عُصْبَةٌ﴾([endnoteRef:6]) "البتہ یوسف اور اس کا بھائی ہمارے باپ کو ہم سے زیادہ پیارا ہے حالانکہ ہم طاقتور جماعت ہیں"، بلکہ وہ سب حد سے گزر گئے اور کہنے لگے: ﴿إِنَّ أَبَانَا لَفِي ضَلَالٍ مُبِينٍ* اقْتُلُوا يُوسُفَ أَوِ اطْرَحُوهُ أَرْضًا يَخْلُ لَكُمْ وَجْهُ أَبِيكُمْ وَتَكُونُوا مِنْ بَعْدِهِ قَوْمًا صَالِحِينَ﴾([endnoteRef:7])  "ہمیں یقین ہے کہ ہمارے والد کسی کھلی غلط فہمی میں مبتلا ہیں، (اب اس کا حل یہ ہے کہ) یوسف کو قتل ہی کرڈالو، یا اسے کسی اور سرزمین میں پھینک آؤ، تاکہ تمہارے والد کی ساری توجہ خالص تمہاری طرف ہوجائے، اور یہ سب کرنے کے بعد پھر (توبہ کر کے) نیک بن جاؤ".  [4: () يوسف: 4.]  [5: () يوسف: 5.]  [6: () يوسف: 8.]  [7: () يوسف: 8 ،9.] 

الله  کی پناہ، حسد کی تباہ کاریاں تو دیکھیے، کہ شیطان نے برادرانِ یوسف کے سامنے ان کا عمل ایسا خوشنما بنا کر پیش کیا کہ وہ باپ کی فرمانبرداری بُھلا بیٹھے، اپنے بھائی کے ساتھ رحمت و شفقت کا رویّہ گَنوا بیٹھے، اور وہ بھی اُس وقت جب یوسف علیہ السلام کم سِنی اور ماں کے سایہ سے محرومی کے باعث اپنے بھائیوں کی محبت کے سب سے زیادہ حقدار تھے([endnoteRef:8])، مگر وہ لوگ  یہ بھول گئے تھے کہ یوسف علیہ السلام کو تو عرش والے نے چُن لیا ہے، اور اُن پر اور آلِ یعقوب پر اپنی نعمت تمام کر دی ہے،﴿إِنَّ رَبَّكَ عَلِيمٌ حَكِيمٌ﴾([endnoteRef:9])،"یقیناً تمہارا پروردگار علم کا بھی مالک ہے حکمت کا بھی مالک".  [8: () تفسير البغوي: (4/ 263) وغيره.]  [9: () يوسف: 6.] 

تو میرے بھائیو! اختلافات کی چنگاریاں بھڑکنے سے پہلے ہی اُنہیں بُجھانے کی کوشش کریں، باہمی محبتوں کے چراغ روشن کریں، اور اپنے بھائیوں سے اِس فانی دنیا کی خاطر مَت لڑیں، بد گمانیوں اور عارضی رنجشوں کے سبب دائمی لڑائیاں مَول نہ لیں، کیونکہ آپ کی عداوتیں آپکے والدین کو غمزدہ کرتی ہیں، آپکی نفرتیں اُنہیں دُکھ درد میں مبتلا کرتی ہیں، کیا آپ نے سیدنا یعقوب علیہ السلام کی حالت میں غور نہیں کیا؟ کہ کیسے بیٹے کے غم سے اُنکا دل پارہ پارہ ہو گیا، ﴿وَابْيَضَّتْ عَيْنَاهُ مِنَ الْحُزْنِ فَهُوَ كَظِيمٌ﴾([endnoteRef:10]). "اور ان کی دونوں آنکھیں صدمے سے (روتے روتے) سفید پڑگئی تھیں، اور وہ دل ہی دل میں گُھٹے جاتے تھے"﴿قَالُوا تَاللَّهِ تَفْتَأُ تَذْكُرُ يُوسُفَ حَتَّى تَكُونَ حَرَضًا أَوْ تَكُونَ مِنَ الْهَالِكِينَ* قَالَ إِنَّمَا أَشْكُو بَثِّي وَحُزْنِي إِلَى اللَّهِ وَأَعْلَمُ مِنَ اللَّهِ مَا لَا تَعْلَمُونَ﴾([endnoteRef:11]). ﴾،"ان کے بیٹے کہنے لگے : اللہ کی قسم ! آپ یوسف کو یاد کرنا نہیں چھوڑیں گے، یہاں تک کہ بالکل گُھل کر رہ جائیں گے، یا ہلاک ہو بیٹھیں گے، یعقوب نے کہا : میں اپنے رنج و غم کی فریاد (تم سے نہیں) صرف اللہ سے کرتا ہوں، اور اللہ کے بارے میں جتنا میں جانتا ہوں، تم نہیں جانتے"، [10: () يوسف: 84.]  [11: () يوسف: 85-86.] 

[bookmark: _Hlk222838144][bookmark: _Hlk222984386]اللہ اکبر! یہ ہے اللہ کی ذات پر کامل یقین، اور اسی یقین کے ساتھ یعقوب علیہ السلام نے اپنے بیٹوں کو اللہ کے سپرد کیا اور فرمایا:  ﴿فَاللَّهُ خَيْرٌ حَافِظًا وَهُوَ أَرْحَمُ الرَّاحِمِينَ﴾([endnoteRef:12])، "تو اللہ سب سے بڑھ کر نگہبان ہے، اور وہ سب سے بڑھ کر رحم فرمانے والا ہے"، چنانچہ اللہ رب العزت نے ان کے بیٹوں کی حفاظت فرمائی، رسولِ مکرّم نبیِ معظَّم صلی اللہ علیہ وسلم کا ارشاد ہے: «‌إِذَا ‌اسْتُودِعَ ‌شَيْئًا حَفِظَهُ»([endnoteRef:13]). جب کوئی چیز اللہ تعالی کے سپرد کر دی جاتی ہے تو اللہ تعالیٰ اس کی حفاظت فرماتے ہیں"، اسی طرح یعقوب علیہ السلام نے بھی اپنے رب کی رسی کو مضبوطی سے تھاما، صبر اور امید کا دامن ہاتھ سے چُھوٹنے نہ دیا، اور فرمایا: ﴿فَصَبْرٌ جَمِيلٌ عَسَى اللَّهُ أَنْ يَأْتِيَنِي بِهِمْ جَمِيعًا﴾([endnoteRef:14])، "اب تو میرے لیے صبر ہی بہتر ہے، کچھ بعید نہیں کہ اللہ میرے پاس ان سب کو لے آئے"، اور ہمیں یہ بات سِکھا گئے کہ اولاد کی تربیت میں صبر و تحمّل سے کام لینا ہی اُنکی  نيكى  اور درستگی کا راز ہے، اور اُن سے اچھی اُمیدیں وابستہ کرنا ہی ان کی تربیت کابہترین  طريقہ ہے، چنانچہ سيدنا یعقوب علیہ السلام نے اپنے لختِ جگر حضرت یوسف علیہ السلام کی چالیس سال تک جدائی پر صبر کیا، ([endnoteRef:15])،«‌صَبَرَ، ‌فَكَانَ ‌خَيْرًا ‌لَهُ»([endnoteRef:16])، انہوں نے صبر کیا تو یہی اُن کے لیے خیر کا باعث بنا، اور پھر ایک طویل صبر کے بعد یکے بعد دیگرے اللہ تعالیٰ کی رحمتیں اور عنایتیں ان پر نچھاور ہونا شروع ہو گئیں،﴿وَاللَّهُ غَالِبٌ عَلَى أَمْرِهِ﴾([endnoteRef:17])  "اور اللہ کو اپنے کام پر پورا قابو حاصل ہے". [12: () يوسف: 64.      ]  [13: () أحمد: 5606.]  [14: () يوسف: 83.]  [15: () المستدرك على الصحيحين: 8438، وتفسير الطبري: (13/ 358)، وتفسير البغوي: (4/ 282) وغيرهم.]  [16: () مسلم:2999.]  [17: () يوسف: 21.] 

﴿يَا أَيُّهَا الَّذِينَ آمَنُوا أَطِيعُوا اللَّهَ وَأَطِيعُوا الرَّسُولَ وَأُولِي الْأَمْرِ مِنْكُمْ﴾([endnoteRef:18]). [18: () النساء: 59.] 

أَقُولُ قَوْلِي هَذَا وَأَسْتَغْفِرُ اللَّهَ لِي وَلَكُمْ فَاسْتَغْفِرُوهُ.


الْخُطْبَةُ الثَّانِيَةُ:
[bookmark: _Hlk183496680][bookmark: _Hlk204682791][bookmark: _Hlk222912755]الْحَمْدُ لِلَّهِ وَحْدَهُ، وَالصَّلَاةُ وَالسَّلَامُ عَلَى مَنْ لَا نَبِيَّ بَعْدَهُ. أَمَّا بَعْدُ: 
[bookmark: _Hlk222913195][bookmark: _Hlk219796668][bookmark: _Hlk222745716]عزیزانِ محترم، اَصحابِ ایمان! سورۂ یوسف ایک ایسی جامع سورت ہے جو اپنے اندر عبرتوں اور حکمتوں کے موتی سموئے ہوئے ہے، جو دلوں کو راحت دینے والی ہے، غموں اور پریشانیوں کو دور کرنے والی ہے، جس کے بارے میں کہا گیا ہے کہ کوئی دُکھ درد کا مارا سورۂ یوسف سنا کرے تو اُسکا غم جاتا رہتا ہے([endnoteRef:19]) کیونکہ وہ بندے میں اللہ کی ذات پر امید کو تازہ دم کرتی ہے، اللہ کی رحمت سے نا امیدی و مایوسی کا شکار ہونے سے بچاتی ہے، چنانچہ ذرا غور فرمائیے کہ اس سورت نے اختتام کو ابتدا سے کتنی خوبصورتی کے ساتھ جوڑا ہے، سورت کے شروع میں تو بھائیوں میں انتشار اور بکھر جانے کا منظر پیش کیا جبکہ آخر میں ان سب کے پھر سے مل جانے کا حال بیان کیا، لیکن اس پورے عرصے کے دوران کہیں بھی حضرت  یعقوب علیہ السلام مایوس نہیں ہوئے، بلکہ وہ اپنے بیٹوں کو بار بار یہ نصیحت فرماتے رہے: ﴿وَلَا تَيْأَسُوا مِنْ رَوْحِ اللَّهِ﴾([endnoteRef:20])، "اور اللہ کی رحمت سے نا امید نہ ہو"لہٰذا اللہ رب العزت نے اُن پر اپنا خاص کرم فرمایا اور یوسف علیہ السلام کو ایک مرتبہ پھر اپنے بھائیوں سے ملا دیا، جب انہوں نے یوسف علیہ السلام کو پہچان ليا تو پوچھا: ﴿قَالُوا أَإِنَّكَ لَأَنْتَ يُوسُفُ قَالَ أَنَا يُوسُفُ وَهَذَا أَخِي قَدْ مَنَّ اللَّهُ عَلَيْنَا﴾([endnoteRef:21]) "وہ بول اٹھے: ارے کیا تم ہی یوسف ہو؟ یوسف نے کہا: میں ہی یوسف ہوں، اور یہ میرا بھائی ہے، اللہ نے ہم پر بڑا احسان فرمایا ہے"، اور جیسے ہی یہ خوشخبری یعقوب علیہ السلام کو ملی،﴿فَارْتَدَّ بَصِيرًا﴾([endnoteRef:22]) "تو فوراً ان کی بینائی واپس آ گئی"، تو وہی پاک ذات ہے جو اپنی تدبیر و تقدیر سے نظامِ ہَستی چلا رہا ہے، جس نے جدائی کے بعد پھر سے یعقوب علیہ السلام کو اپنے بیٹے سے ملایا، اور اُنکے غم کو خوشی وفرحت میں بدل دیا، ارشادِ باری تعالیٰ ہے: ﴿وَرَفَعَ أَبَوَيْهِ عَلَى الْعَرْشِ وَخَرُّوا لَهُ سُجَّدًا وَقَالَ يَا أَبَتِ هَذَا تَأْوِيلُ رُؤْيَايَ مِنْ قَبْلُ قَدْ جَعَلَهَا رَبِّي حَقًّا﴾([endnoteRef:23])"اور انہوں نے اپنے والدین کو تخت پر بٹھایا، اور وہ سب ان کے سامنے سجدے میں گرپڑے،  اور یوسف نے کہا : ابا جان ! یہ میرے پرانے خواب کی تعبیر ہے جسے میرے پروردگار نے سچ کر دکھایا" [19: () تفسير البغوي: (4/212)، وهو قول ابن عطاء.]  [20: () يوسف: 87.]  [21: () يوسف: 90.]  [22: () يوسف: 96.]  [23: () يوسف: 100.] 

 میرے بھائیو! ہمارے لیے اس میں یہ سبق ہے کہ حالات کتنے ہی کٹھن ہو جائیں، پریشانیاں کتنی ہی دامن گِیر ہو جائیں، مگر اللہ کی طرف سے راحتیں ضرور آتی ہیں، آسانیاں ضرور پیدا ہوتی ہیں، اُس کے لطف و کرم کے انداز بہت نِرالے ہیں،﴿إِنَّ رَبِّي لَطِيفٌ لِمَا يَشَاءُ إِنَّهُ هُوَ الْعَلِيمُ الْحَكِيمُ﴾([endnoteRef:24]). "حقیقت یہ ہے کہ میرا پروردگار جو کچھ چاہتا ہے، اس کے لیے بڑی لطیف تدبیریں کرديتا ہے، بیشک وہی ہے جس کا علم بھی کامل ہے، حکمت بھی کامل"،  [24: () يوسف: 100.] 

تو میرے دوستو!  بھائیوں کے درمیان کتنی ہی ناراضگیاں پیدا ہو جائیں، کتنی ہی دوریاں جنم لے لیں، لیکن وہ ہمیشہ یوسف علیہ السلام کے اس قول کو یاد رکھیں جو انہوں نے اپنے بھائیوں سے ارشاد فرمایا تھا: ﴿لَا تَثْرِيبَ عَلَيْكُمُ الْيَوْمَ﴾([endnoteRef:25])،"آج تم پر کوئی ملامت نہیں ہو گی"، یعنی آج نہ کوئی حرفِ ملامت ہو گا اور نہ ہی کوئی عتاب، کیونکہ اَ          علی ظرف والے اپنے  دلوں میں کدورتیں نہیں پالتے. [25: () يوسف: 92.] 

اللہ کےنیک بندو! یہ ہے داستانِ یوسف، جو کہ : «‌الْكَرِيمُ ‌ابْنُ ‌الْكَرِيمِ ‌ابْنِ ‌الْكَرِيمِ ‌ابْنِ ‌الْكَرِيمِ»([endnoteRef:26]). یہ شریف بن شریف بن شریف بن شریف ہیں، ،جی ہاں  یہ  یوسف بن یعقوب بن اسحاق بن ابراہیم علیہم السلام ہیں. یہ وہ یوسف ہیں جو  وَفا شعار ہیں، وہ یوسف جو خاندان میں اتفاق و اتحاد قائم رکھنے والے گوہرِ نایاب ہیں، وہ یوسف جو عفت و پاکدامنی کا استعارہ ہیں، وہ یوسف جو حکمت و دانائی کا روشن ستارہ ہیں، وہ یوسف جو تدبیر و انتظام کے رُوئے آفتاب ہیں، وہ یوسف جو عفو و درگزر کی تابندہ مثال ہیں، تو پڑھیے سورۂ یوسف کو، اُس کی اَقدار پر عمل کیجیے، اور اپنے بچوں کے دلوں میں بھی قرآن پاک سیکھنے کا شوق و جذبہ پیدا کریں، تاکہ وہ اللہ کے ہاں بہترین لوگوں میں شمار کیے جائیں، نبیِ کریم صاحبِ خُلق عظیم صلی اللہ علیہ وسلم کا ارشاد ہے: «خَيْرُكُمْ مَنْ ‌تَعَلَّمَ ‌الْقُرْآنَ ‌وَعَلَّمَهُ»([endnoteRef:27]). "تم میں سے بہترین شخص وہ ہے جو قرآن سیکھے اور سکھائے"اسی طرح قرآن کریم کی عمدہ تلاوت میں ایک دوسرے سے سبقت لے جانا بھی ایسی نیکی ہے جسکی آپ علیہ السلام نے ہمیں ترغیب دی ہے، آپ کا فرمانِ عالی شان ہے: «‌الْمَاهِرُ ‌بِالْقُرْآنِ مَعَ السَّفَرَةِ الْكِرَامِ الْبَرَرَةِ»([endnoteRef:28])، "قرآن مجید کا ماہر قرآن لکھنے والے انتہائی معزز اور اللہ تعالیٰ کے فرمانبردار فرشتوں کے ساتھ ہوگا". اسی فضیلت کے پیشِ نظر ہماری حکیمانہ قیادت نے حُفاظِ قرآن کی سرپرستی اور ان کی حوصلہ افزائی کو اپنا نصب العین بنایا ہے، یہ وہ شجرہ طیبہ ہے جس کی جڑیں ہماری سرزمینِ امارات میں پیوست ہیں، اور جس کا فیض ہماری نسلوں تک پھیلا ہوا ہے، اسی سلسلے کی ایک کڑی "دبئی انٹرنیشنل قرآن ایوارڈ" ہے، جس کی سرپرستی عزت مآب شیخ محمد بن راشد آل مکتوم حفظہ اللہ فرما رہے ہیں، یہ سلسلہ ہمارے ملک میں قرآن اور اہلِ قرآن کی خدمت کا روشن تسلسل ہے؛ اس یقین کے ساتھ کہ قرآن بندوں کے ایمان کو مضبوط کرتا ہے، نفوس کا تزکیہ کرتا ہے، اخلاق کو بلند کرتا ہے، اُس کی ترتیل زبان کو درست کرتی ہے اور اس کے قصص وواقعات میں عبرت و ہدایت ہے، أَعُوذُ بِاللَّهِ مِنَ الشَّيْطَانِ الرَّجِيمِ: ﴿لَقَدْ كَانَ فِي قَصَصِهِمْ عِبْرَةٌ لِأُولِي الْأَلْبَابِ مَا كَانَ حَدِيثًا يُفْتَرَى وَلَكِنْ تَصْدِيقَ الَّذِي بَيْنَ يَدَيْهِ وَتَفْصِيلَ كُلِّ شَيْءٍ وَهُدًى وَرَحْمَةً لِقَوْمٍ يُؤْمِنُونَ﴾([endnoteRef:29]).يقیناً ان کے واقعات میں عقل و ہوش رکھنے والوں کے لیے بڑی عبرت کا سامان ہے یہ کوئی ایسی بات نہیں جو جھوٹ موٹ گھڑ لی گئی ہو بلکہ اس سے پہلے جو کتابیں آچکی ہیں ان کی تصدیق ہے اور ہر بات کی وضاحت ہے  اور جو لوگ ایمان لائیں ان کے لیے ہدایت اور رحمت کا سامان ہے     ،، هَذَا وَصَلِّ اللَّهُمَّ وَسَلِّمْ وَبَارِكْ عَلَى سَيِّدِنَا وَنَبِيِّنَا مُحَمَّدٍ، وَعَلَى آلِهِ وَصَحْبِهِ وَالتَّابِعِينَ، وَارْضَ اللَّهُمَّ عَنْ أَبِي بَكْرٍ وَعُمَرَ وَعُثْمَانَ وَعَلِيٍّ، وَعَنْ سَائِرِ الصَّحَابَةِ الْأَكْرَمِينَ.  [26: () البخاري: 3390.]  [27: () البخاري: 5027.]  [28: () مسلم: 798، والبخاري تعليقا: (6/419).]  [29: () يوسف 111.] 

اللَّهُمَّ اجْعَلِ الْقُرْآنَ الْعَظِيمَ رَبِيعَ قُلُوبِنَا، وَجِلَاءَ أَحْزَانِنَا. 
اللَّهُمَّ كَمَا عَصَمْتَ يُوسُفَ مِنَ الشَّدَائِدِ وَالْمِحَنِ، وَالْفَوَاحِشِ وَالْفِتَنِ؛ نَجِّنَا مَمَّا ظَهَرَ مِنْهَا وَمَا بَطَنَ. 
اللَّهُمَّ اجْعَلْنَا بِكَ مُؤْمِنِينَ، وَلَكَ عَابِدِينَ، وَلِلْقُرْآنِ تَالِينَ، وَفِي سُوَرِهِ مُتَأَمِّلِينَ، وَفِي رَمَضَانَ مِنَ الْفَائِزِينَ، وَبِوَالِدِينَا بَارِّينَ، وَارْحَمْهُمْ كَمَا رَبَّوْنَا صِغَارًا يَا أَرْحَمَ الرَّاحِمِينَ. اللَّهُمَّ احْفَظْ دَوْلَةَ الْإِمَارَاتِ بِحِفْظِكَ، وَاغْمُرْهَا بِفَيْضِ نِعَمِكَ، وَزِدْهَا مِنْ وَاسِعِ فَضْلِكَ، وَأَدِمْ رَخَاءَهَا وَازْدِهَارَهَا، يَا رَبَّ الْعَالَمِينَ. 
اللَّهُمَّ احْفَظِ الشّيخ مُحَمَّد بْن زَايد رَئِيسَ الدَّوْلَةِ بِحِفْظِكَ، وَاشْمَلْهُ بِرِعَايَتِكَ، وَاجْعَلْ عَمَلَهُ فِي طَاعَتِكَ، وَوَفِّقْهُ وَنُوَّابَهُ وَإِخْوَانَهُ حُكَّامَ الْإِمَارَاتِ، وَوَلِيَّ عَهْدِهِ الْأَمِينَ؛ لِمَا تُحِبُّهُ وَتَرْضَاهُ. 
اللَّهُمَّ ارْحَمِ الشّيخ زَايد، وَالشّيخ رَاشِد، وَشُيُوخَ الْإِمَارَاتِ الَّذِينَ انْتَقَلُوا إِلَى رَحْمَتِكَ، وَأَدْخِلْهُمْ بِفَضْلِكَ فَسِيحَ جَنَّاتِكَ، وَاشْمَلْ شُهَدَاءَ الْوَطَنِ بِرَحْمَتِكَ وَغُفْرَانِكَ. 
اللَّهُمَّ ارْحَمِ الْمُسْلِمِينَ وَالْمُسْلِمَاتِ: الْأَحْيَاءَ مِنْهُمْ وَالْأَمْوَاتَ. 
اللَّهُمَّ اسْقِنَا الْغَيْثَ وَلَا تَجْعَلْنَا مِنَ الْقَانِطِينَ، 
اللَّهُمَّ أَغِثْنَا، اللَّهُمَّ أَغِثْنَا، اللَّهُمَّ أَغِثْنَا. 
عِبَادَ اللَّهِ: اذْكُرُوا اللَّهَ الْعَظِيمَ الْجَلِيلَ يَذْكُرْكُمْ، وَاشْكُرُوهُ عَلَى نِعَمِهِ يَزِدْكُمْ. 
وَأَقِمِ الصَّلَاةَ. 

